
Kndalax bgerus ta matis patis Seediq gmita ta bobo na

1 sntutui ba
Ba elnlungan snkului

ba Inlungan pusu patis nii.
Msiqa ku hari ka yaku, uxe ku
mnatis patis paru duri, ano ba
mpusan ya, mterun knkawas,
pntasan mu kari rnengo na baki
drrudan, wada mu slmeun patis.
snnegun mu matis kari
rudan ta simeun mu patis

Bale ba, ado ku kndalax
sbiciq snluhe ku kari tama bubu
mu, bnhangan mu ka kari tama
bubu mu, mprengo miyan kari
Seediq. Bnlegan mu mkela dungus
kari Seediq. Bnleqan mu matis
patis ka kari miyan, uxe mu sneeru
Seediq matis, bale ba bale snnegun
mu matis kari rudan ta slmeun mu
patis. Taika patis pnatis mu ooda
tminun nii, bsiyaq ku bale snluhe
tminun duri, mkului ku bale duri,
kedu ba beyax daha tminun ka
mgedin Seediq cbeyo.

Mgrebu caman ma keeman,

dmoyi bunul, bgiya ka mqedin
Seediq, hmiru harung tminun,
mgrecbu caman muuyas knqugu ka
tama rodux, suupu hrenang bugiya,
so ba knbtunux alang Imiqu, uxe EME ﬁﬁj
mntena alang Plmukan sqquwagq.
Inlungun mu knmalu kari

tama bubu mu 7

Ano alang Seediq niqan gaya
Seediq. So ka Seediq meepah
ygeyaq, ini su keepah ini remuh rumu
yqeyaq ka papak su, uxe su pkela
kndusan Seediq pygeyaq duri. So ka ini ku usa Imiqu
tmlenga daha ka tama mu, uxe pklela ani tikuh kesun
ooda tmlenga. Sbiciq ku ciida, snluhe ku mrengo kari
tama bubu mu di. Tmgesa kari Seediq ka tama mu ma
bubu mu, slhayan ku daha kana kari, slaqi ku ciida,
tena gaga kluli dara mu ka kari tama bubu mu. Ini mu
chungii, rudan ku di, Inlungun mu knmalu kari tama
bubu mu. Kika spatis mu Roma pinyin skuun mu
slhayan Iglaqi beyo da.

Kana so ka gaya tminun, kndusan pyqeyaq,
kndusan kesun tmlenga, netun ku ini kela kari mu, huwa
ku mesa matis gaya rudan mu? Ma huwa mesa pgkela
lglaqi ka kndusan rudan Seediq? Smnetun gaya ka
rudan ta.
maha malu pnatis ta patis ta Seediq bobo na

Kiya, ita Seediq, asi ta ka bleyaq mkela kari ta
ma gaya ta ita Seediq, kiya ka maha malu pnatis ta
patis ta, asi ta ka mkela kana kari alang icin duri,
supun ta matis kari alang icin duri, pklaun ta kari ma
patis ta Seediq alang icin. Bale ba, asi ta ka mkela
kari ta ma mkela ta kari alang icin duri, kiya maha
mrana kndusan patis ta Seediq bobo na, maha hbaro
Iglaqi ta ma Seediq alang icin meyah sluhe ma
muuyas ma matis patis Seediq duri, so nii maha

rmabang mrana ka patis Seediq bobo na.

